
Efni: Umsögn um frumvarp um breytingu á hafnalögum

Frumvarpið barst Sambandi íslenskra sveitarfélaga til umsagnar með bréfi dags. 19. 
október 2007. Sambandið mælir með samþykkt frumvarpsins en vekur jafnframt athygli á 
meðfylgjandi skýrslu Hagfræðistofnunar Háskóla íslands um áhrif aflasamdráttar á fjárhag 
sveitarfélaga. Einnig vekur sambandið athygli á svohljóðandi bókun stjórnar 
Hafnasambands íslands frá 2. nóvember 2007:

„1. Breyting á hafnalögum
Lagt fram bréf Alþingis dags. 19. október 2007 þar sem óskað er umsagnar um frumvarp 
til hafnalaga, 93. mál, geymslugjald og heimild til að fresta framkvæmdum. Fjallað var 
um málið og samþykkt eftirfarandi bókun um málið:

Hafnasamband Islands telur jákvœtt að lengja gildistíma ákvœða um 
styrkveitingar vegna framkvœmda í höfnum, úr ríkissjóði til ársloka 2010 og 
Hafnabótasjóði til l.janúar 2011.

Breytingin er hluti a f  mótvcegisaðgerðum ríkisstjórnar Islands vegna skerðingar á 
aflaheimildum, en ekki var haft samráð við hafnasambandið um þessar tillögur.

HI telur að nauðsynlegt hefði verið að hafa samráð um þessar og aðrar viðtœkari 
aðgerðir sem eru til að bregðast við auknum rekstrarvanda hafna. Athygli er vakin á 
að samdráttur íþorsveiðiheimildum mun valda um 100 til 150 m.kr. árlegu tekjutapi 
hafnanna, sem óhjákvœmilegt er að bregðast við með beinum framlögum ríkisins til 
hafna.

Stjórn H I bendir á minnkandi aflaheimildir í sjávarútvegi og samdrátt í 
sjóflutningum og leggur þunga áherslu á að flýta  vinnu við endurskoðun 24. gr. 
hafnalaga nr. 61/2003 í samræmi við IV. lið ákvœðis til bráðabirgða í hafnalögunum, 
en greinin hljóðar þannig:

„Ráðherra skal í síðasta lagi árið 2010, eða fyrr e f  nauðsyn krefur, skipa sérstaka 
skoðunarnefnd sem hafi það hlutverk að meta hvort töluleg viðmið 24. gr. þurfi 
breytinga við í Ijósi reynslunnar. “

Stjórnin mœlir með samþykkt frumvarpsins.  “

